
 نگۆتپێش 
 
 
 

 ان عبدالرحمنــثمــع نیپ. د. حس
 

 

چەنـدین هـزر دهێنەباسـکرن کـو بەنـدن  داد ئەدەبیاتا فۆلکلۆرییا هەر نەتەوەیەکیـ
ـــاوەر، داب ـــا ئاســـاییا ئەوی نەتەوەیـــڤە و ئەو هـــزر هەلگـــرێ بیروب ونەریـــت و جـــۆرێ ژیانـــا ب ژیان

ئاســاییا ئەوانە کــو بێگومــان بــۆ گشــت تــاکێن ئەوی جڤــاکی پەیــامێن تــایبەت هەنە و ئەو 
 تاک، خوە د ناڤ ئەوان هزرێن فۆلکلۆریدا دبینیتەڤە.

ئەفســــانە ژی ئێــــن ژ ئەوان ژانــــرێن فۆکلــــۆرییە کــــو ب کەڤنتــــرین ڤەگێــــڕانێن 
انست، ئامۆژگـاری، جـۆرێ دیـتن، دیرۆکـا پەیامدار دهێتەنیاسین، هەلگرێ هێز، نەمری، بها، ز

کەڤنـــار و ئاشـــۆپا کۆمـــا هەر نەتەوەیەکیـــیە. ڕهوڕیشـــالێن ئەڤـــێ ڤەگێڕانـــێ بـــۆ بیروبـــاوەر و 
ئــاواتێن ئەوان نەتەوەیــان دزڤــڕیتەڤە و دەربڕینــێ ژ چەمکــێن نەمــری، باشــی و خرابــی، لاوازی و 

و نزمــی و گەلەک  هێــز، کرێتــی و جــوانی، شکســت و ســەرکەڤتن، مەنــدی و ڕەوانــی، بەرزی
 چەمکێن دییێن هەڤبەر دکەت. 

هەرچەندە ئەڤ ئەفسانەیە ڕەنگە بەند بیت ب نەتەوەیەکیڤە، لێ دەسـتکاریکرن و 
کــــێم و زێــــدەیی د ئەوێ ئەفســــانێدا، هــــزرێ بەر ب گونجانــــدنا ئەوێ ڤەگێڕانــــێ بــــۆ ئەوی 

زرییا خوە، سەردەمی دبەت، چونکی بێگومان هەر مللەتەک ب بوورینا دەمی و پێگەهشتنا ه
گوهۆڕینا دابونەریتان، پێشکەڤتنا سەردەمی، ژ هزر و دیتنێن خوەیێن کەڤن پاشگەز دبنەڤە 
و گوهۆڕینێ ب سەر ئەفسانەیا خوە دهینن و ئەڤ چەندە زیانێ دگەهینیـتە ئەوی بەرهەمـی و 
ڤەکۆلەر ب بوورینا دەمـی دێ ژ گەلەک ڕاسـتییێن ژیانـا کەڤـن بێبەهـر بیـت و بەرەڤ هـزر و 

يا  ەکاریێن لاوازڤە چیت و ڕەنگە هندەک ژ دیرۆک و جۆرێ ژیانـا جڤـاکی و پێکهاتـهشڕۆڤ

كى د پاراســـتنا  ره كێ ســـه جوگرافییـــا ئەوی نەتەوەی بەرزە ببیـــت. زێـــدەباری هنـــدی کـــو ڕۆلـــه
 دیرۆک، جوگرافیا، دابونەریت، شارستانییەت و ... دبینیت.   

چـــاوا د ناڤەڕۆکـــا خـــوەدا  هەلـــبەت نابیـــت ژبیـــر بکەیـــن کـــو ئەڤ ژانـــرە، هەروەکـــو
گەلەک جـــاران ل دویـــڤ نەمريیـــێ دگەڕیێـــت، ژانرەکـــێ نەمـــرە و ل دویـــڤ دەمـــی هنـــدەک 
نویکرنان وەردگریت، د ئەڤی سـەردەمیدا ژی یـێ چـوویە د ئەدەبیاتـا ئاشـۆپا کـویر، سـینەما و 
یــاريیێن ئەلکترۆنیـــدا و هەر وەکــو بەرێ، بمویـــن و مەزنــان ب خـــوەڤە مژویـــل دکەتەڤە  و 

یژی و هزرکرنێن ئەوان هەلدسەنگینیت، ژبەر هندێ ژی دێ شێین ببێژین کو ئاشۆپا ب بیرت
 کۆما ئەفسانێ، ئەڤ ژانرە نەمر هێلایە. 

ئەفســـانەیا کـــوردی ژی ژ ئەڤـــێ چەنـــدێ بێبەهـــر نیـــنە و وەکـــو جەڤەنگـــێ مـــاری، 
ێن پێکهاتەکە ژ گوهۆڕینا بەردەوام، نویبوونەڤە و نەمرییێ و یێ شیای خوە ل گەل سـەردەم

و مە ب خــوەڤە مژویــل   جۆراوجــۆرێن ديرۆكــى بگونجینیــت و خــوە بگەهینیــتە دەمــێ نوكــه
بـــکەت و ئاشـــنای بابکـــالێن مە و جـــۆرێ هزرکـــرن و لۆژیـــن و پەرســـتش و پەروەدەیـــا ئەوان 

 بکەت.   

 زانســـــتییێ کۆنفرانســـــێ کـــــوردی د نەهەمـــــین ڤەکـــــۆلینێن بـــــۆ زاخـــــۆ ەنتەرێســـــ
بەرهەڤکـر و  جڤاکناسـى( دیـرۆك و زمان، ئەدەب،)کوردی  ەفسانەیائ ناڤدەولەتییێدا، بابەتێ 

کۆمەکــا ڤەکــۆلینێن نــاڤخۆیی و بیــانی وەرگــرتن، ب مەرەمــا پتــر هایــداربوون ژ ئەفســانەیا 
کـــوردی و شـــڕۆڤەکاری و ڕەخنەییـــێن زانـــاییێن کـــورد و بیـــانی ل ســـەر ئەوان دەقـــان و چـــوون 

ر و پیرۆزی و جوداهى و وەکهەڤییـا بەرەڤ ڕهوڕیشالێن ئەفسانەیا کوردی و دەرخستنا بیروباوە
 ئەفسانەیا کوردی ل گەل یا جیهانی و ... کرە ئەرکێ سەرەکييێ خوە. 

ئارمــانو و گرنگییــا ســەرەکییا ئەڤــی کۆنفرانســی، ڤەدیــتن و ئاشــنابوون بــوونە ب 
ئەفسانەیێن ڤەشارتی و بەرزەیێن کوردی و هەروەسـا گەهشـتن ب هنـدەک خـالێن هەڤـبەش و 

ـــان ل ســـەر جـــۆرێ جـــودا ل گەل ئەفســـ ـــاکێ کـــورد و بیانیي ـــا ت ـــانی. زێـــدەباری دیتن انەیێن بی
يێن سروشـــتی،  تێڕامـــان و هزرکـــرنێن بابکـــالێن کـــوردان ل ســـەر خوداوەنـــد و گشـــت دیـــارده

 يا خێزانا کورد، جەڤەنگێن ئاژەلی و ... بوویە.  جڤاکی، پێکهاته

ڤـان ئەفسـانەیان پرسیارێن سەرەکیێن ئەڤێ کۆنفرانسێ ئەو بووینە کو تا چ ڕادە ئە
يــا زارۆک یــان  ســەرەڕای مژویلاهــی و دەمبوورانــدنێ،  پرســەکا پەروردەیــی ئازرانــدییە و پەروەرده

گشت جڤاکی کريیە ئارمانجا خوە يا سەرەکی؟ جیهانبینییا کوردان تا چ ڕادە یا بەرفرەهـ 
ـــــــدا  ـــــــیمەت و زانـــــــایێن کەڤنـــــــێن کـــــــوردان د چ بياڤ و گشـــــــتگیر بـــــــوویە و بیرتیژییـــــــا بل

ەمەزاختن؟ ئایا ئەفسانەیا کوردی وەکو یێن جیهانی خوداوەندان ڕۆل تێـدا ڕۆل گێـڕایە هاتیي

و کوردان ب خوداوەندێن هەیڤ، دێو، مار، سیمەرخ و ... کـاریگەر بـووینە یـان ژێ تڕسـیاینە و 
ل ژێر ڕکێفا ئەواندا بـووینە؟  ئـالييێ لـۆژیکيیێ هـزرا ئەفسـانە ب سـەر لایەنـێن نەلۆژیکیـدا 

 ؟ و ...  زاڵە یان نە

یێن بـۆ ئەفســانەیا کــوردی هاتیینەدانـان، هــزرێ بەر ب ڕەســەنایەتییا  لـێ ئەو گریمانــه
ئەفســانەیا کــوردی و تێکەلبوونــا هنــدەک ئەفســانەیێن کــوردی ل گەل یــێن جیهــانی دبەت. 
 زێدەباری هندێ کو د هەبوونا خوداوەند و ڕۆل و کاریگەرییا ئەواندا وەکهەڤییەک یا هەی. 

ێ ب شێوەیەکێ فەرمـی هـاتبوو ڕاگەهانـدن و 2024ها  ێ تيرمه1ە ل ئەڤ کۆنفرانس
ل دویڤ دەمێن دیارکری، گشت ئەو پوختەیێن ل دەستپێکێ بۆ کۆنفرانسـی هاتیینەهنـارتن 

ـــــــوون کـــــــو ژ ســـــــەرجەمێ ئەوان )160) ـــــــۆختە ب ـــــــۆختە 31( هاتنەپەســـــــەندکرن و )129( پ ( پ
يژنەیـا زانسـتییا کۆنفرانسـی ( ڤەکۆلین ب تمامی گەهشـتنە ل103هاتنەڕەدکرن. ب گشتی )

( 48( ڤەکۆلین هاتنەپەسەندکرن و )55و پشتی ل سەر پسپۆرێن زانستیدا هاتینەپارڤەکرن، )
 هاتنەڕەدکرن.   

 


